
ژمارە )1110(  542017/2/14

ری
ونە
ه

ئەو ساتانەی ناسڕێنەوە

)K.TV گەڕانەوە بۆ شار و(

بــۆ ماوەیەكــی كــورت، بەغدا نیمچــە حكومەتێكی 
دانایــەوە، ئــەو كاتــە مەڵبەندی رۆشــنبیری زانكۆی 
پارێــزگا،  بــارەگای  كردبــووە  جارانیــان  ســلێمانی 
بــۆ  كردبــوو  بانگهێشــت  هونەرمەندیــان  ژمارەیــەك 
ئەوێ، پاشــان زانیم ئەوانە )لە بێ خەبەران كەشــكەك 
ســەڵەوات(، دیــارە )نــە بایــان دیــوە، نــە بــاران(، دەنا 
كەی كاتی ئەوەیە بیر لە بۆنەی )رۆژی سلێمانی(، 
یــان رۆژی پارێــزگای ســلێمانی بكەنــەوە. چوومــە 
ژوورێ چــوار پێنج ریز كورســییان لــە دوای یەك ریز 
كردبــوو، بەرامبــەر مێزێك كە لە پشــتیەوە پارێزگاری 
ئــەو كات و یــەك دوو عــەرەب دانیشــتبوون، دیــار بوو 
یەكێكیــان كــە لــە دەســتی راســتی پارێــزگارەوە بوو، 
بەرپرســی )ئەمن( بوو، منیش رووم لە دوایین 
ریز كرد و بێدەنگ لێی دانیشــتم، 
كــردو  بەخێرهاتنــی  پارێــزگار 
فەرمــووی  هەســتاو  لەبــەرم 
لێكــردم  چوونەپێشــەوەی 
و بــە عەرەبــی بــە دەســتە 
راستەكەی وت: ئەوە فڵانە 
كەسە كە دەبوو لەسەرووی 
ئێمــەوە دانیشــێ. ئیتر خوا 
ستایشــێكی  هەڵناگــرێ 

زۆری كردم.
لــە  پیــاوە  ئــەو  دیــارە 
هــەرە  بنەماڵەیەكــی 
بــەرزی خانەدانــی وڵاتەكە 
و  رێــز  بــە  لەوانــەی  بــوو، 
شــەرەفمەندی گوش دەكرێن، 
بــەڵام ئەگەر بەخــت یاری 
بوایــە لــەو رۆژانــەدا ئــەو 
پــێ  گرانەیــان  ئەركــە 

نەدەســپارد، ئەمــە وەك ئــەوە دەهاتــە بەرچــاوم، كــە 
باشــترین كەشتیوانی هەواڵە بیابانێكی وشك و برنگ 
بكەیــت و فەرمانــی دەســتبەكاربوونی پێدەیت، جەناب 
حــەز دەكــەم بزانــن گەر بتانەوێ تەنانــەت زۆڕناژەن و 
دەهۆڵژەنێك لە چوارقوڕنەوە بهێنن، مەحاڵەو لێت دەبنە 
)هەنــاری شــیرینە(، كەواتــە هەرلێی گەڕێن باشــترە، 
چونكە پیاوێكی بە ئەزموون و دونیادیدە بوو، خێرا لە 
مەبەســتەكەم حاڵی بوو، ئیدی لەســەری نەڕۆیشت و 
كۆتایــی پێهێنــا، پاش چەند رۆژێ بۆ جارێكی دیكە 
حكومەتەكــەی بەغدایــان قڵــپ كــردەوە و ئیــدی ئەو 
شەقەی لە قوونی خۆی هەڵدا، ببڕای ببڕە نەهاتەوە.
نیشــتمانییەوە  بــەرەی  لەلایەنــی  نــوێ  لــە  ســەر 
كاروباری هەرێم بەڕێوەچوو، پەرەمان دا بە رێكخراوی 
هونەرمەندانــی كوردســتان و لــە ماوەیەكــی كورتــدا 
سەرانســەری كوردســتانی گرتــووەو بــووە گەورەتریــن 
رێكخــراوی هونەرمەنــدان كە جگە لــە هونەرمەندانی 
پارتــی دیموكراتــی كوردســتان، هونەرمەندانــی حزبی 
شــیوعی و پاســۆك و حســك و لایەنانی دیكەشــی لە 

خۆگرت.
لەســەر داوای هەڤــاڵ )نێچیرڤــان بارزانــی( داوای 
ســەردانی ســەركردایەتیم لێكــرا، كاتــێ بــە دیداریــان 
گەیشــتم، پێشــنیاریان وابــوو ئەركــی بەرپرســیاریەتی 
تەلەفزیۆنی كوردســتان تی ڤی )K.TV( لەئەســتۆ 

بگرم، منیش تكام لێكردن بەو مەرجانە ئامادەم:
بخاتــە  دەســت  نەبــێ  كەســێك  هیــچ  بــۆ  یەكــەم: 

كارەكەمەوە، یان رێنماییم بكات.
دووەم هیچ بابەتێكم بەسەردا نەسەپێنن.

و  توندوتیــژی  بابەتــی  لــە  كەناڵەكــە  ســێیەم: 
یادكردنەوەی شەڕ و كوشتار بپارێزم.

پــاش ئــەوەی بــە دڵ گوێــی لــە مەرجەكانــم گرت، 
بــۆ  بــۆ یەكــەم مــەرج لەگەڵتــم،  ئــەوە  فەرمــووی: 

ئەحمەد سالار
تایبەت بە گوڵان دەینووسێت

ســەعات پەخشمان دەكرد، ناچار بووین )ئیركۆندیشن( 
لــە پشــتیەوە دابنێیــن بۆ ئەوەی نەســووتێ، هەرچەندە 
ئەنقەســت  دەســتی  بــە  كارەباكەیــان  جاروبــارەش 
دەكوژاندەوە، ناچار كەوتینە دۆزینەوەی و ئاشــكرامان 
كرد، بەداخەوە زۆر كردەوە رۆژ بە رۆژ قوت دەبوویەوە، 
گشــتیان دەبوونەوە كەمكردنەوەی پیرۆزی خەرمانەی 

خەباتی گەلەكەمان.. بە داخەوە.
هــەر لــە بــارەی كەناڵەكەمانــەوە شــەوێكیان چەنــد 
ســلێمانییان  ســەردانی  ســەركردایەتیمان  هەڤاڵێكــی 
كــرد و بــۆ شــەوێ لــە ماڵــی هەڤــاڵ كاكــە )دكتــۆر 
رۆژ( میــوان بــوون، درەنــگ وەختانــی فەرموویان بۆ 
ســەردانی بنكــەی پەخشــی تەلەفزیۆنەكــە نەكەیــن، 
وتمان سەرچاو، هەڤاڵان شەهید سامی عەبدولڕەحمان 
و شــەهید شــەوكەت شــێخ یەزدین و هەڤاڵ كاك قادر 
قــادر و شــەهید خاڵــە عەفــان بەرەو گۆیــژە چووین و 
سوپاسی ئەو رێكوپێكی و پاسەوانییە باشەیان كرد كە 
بەتاڵیۆنێكی هۆزی )مەنمی( لە ئەســتۆیان گرتبوو، 
بەڕێز هەڤاڵ )د. رۆژ( ئافەرینی ئاراستەی هەمووان 

كرد.
هــەر بەم بۆنەی خەمــی تەلەفزیۆنییەوە، حەز دەكەم 
رووی زارم بكەمە برا و خوشكە میدیاكارەكانم و بڵێم: 
هەر شتە بە خۆی و خوێش بەمەعنا، نە زیاد نە كەم، 
)شكسپیر( لەسەر ئەو فەلسەفەیە شانۆیی )ئۆتێللۆ(
ی داڕشــتووە )هــەر شــتە لە رادەی خــۆی بەدەر بێ، 
بەپێچەوانەوە دەشــكێتەوە(، كەواتە )نە شــیش بسووتێ 
نە كەباب(، )لە داڵ هەتا دڵەكەی( ســەردەمی رژێم 
مەهێننەوە ئارا، با سەرەكەكانمان بپارێزین و لە شكۆیان 
كەم نەكەینەوە، یان با جڵە بۆ خەستكردنەوەی شتەكان 
راگریــن و لــە بــڕی داڵ هەتــا داڵ، نەگۆڕین بە )لە 
داعشــەوە هەتــا داعــش( بــا نەهێڵیــن خــوا نەخواســتە 

بینەرانمان لێ بڕەنجێ.

چەندین نەوەی گرفتاربوومان 
بە چەشنەها نەخۆشیی دەروونی 

لێدروست بووە، دەسا با نەهێڵین 
و بەربەست بین لەبەردەم 

وەیشومەی ئەو هەستە ژەهراوییە 
بۆ نەوەی دوای راپەڕین

ناچار بووین )ئیركۆندیشن( 
لە پشتیەوە دابنێین بۆ 

ئەوەی نەسووتێ، هەرچەندە 
جاروبارەش كارەباكەیان بە 

دەستی ئەنقەست دەكوژاندەوە، 
ناچار كەوتینە دۆزینەوەی 

و ئاشكرامان كرد، بەداخەوە 
زۆر كردەوە رۆژ بە رۆژ قوت 

دەبوویەوە، گشتیان دەبوونەوە 
كەمكردنەوەی پیرۆزی خەرمانەی 
خەباتی گەلەكەمان.. بە داخەوە

دووەمیان حەز دەكەم پتر روون بێت، ئەوە ســەبارەت بە 
ســێیەمیان ئەوەشــی رەوایە، سوپاســم كــرد و دەربارەی 
دووەم مەرجیش گوتم: رەنگە زۆر جیاوازی لە نێوانی 
روانگــەی من و سیاســەتمەداردا هەبێــت، چونكە من 
لە چاوی فراوانترین جەماوەرەوە لە بابەتەكان دەڕوانم، 
بەڵام سیاســەتمەدار پتر پەیوەستە بە پەیامە تایبەتییە 
حزبییەكــەوە، یان پوخت بەرژەوەندیی حزبییەكە، رەنگە 
ئــەو بــە رەوای بینی پتر كاتەكە تەرخانی ســەركردە و 
رابەرێك بكەم، هەرچۆن جاران دەمانبینی )لە داڵەوە بۆ 
داڵ(، من وا ناكەم ئەوە شاعیرێكی دێرینی )عەرەب( 
لە شیعرێكدا گوتوویەتی كە بە كوردی وا دەگەیەنێ: 
)ئەگــەر شــەوانەش خــۆر ببینرایــە رەنگــە بایەخی لە 
دەســت بدایــە(. هەروەهــا لــە بــارەی شــەڕ و ئاشــۆب 
و بینــراوی توندوتیژییــەوە، دەبــێ هەتا بكرێ پیشــان 
نەدرێ، نامەوێ شــەڕ و كوشــتار بخزێنە نێو بنمێچی 
ماڵەكانەوە، ژن و پیر و منداڵ چ گوناهێكیان كردووە 
هەتا ئەو سزایە بدرێن؟ تەنانەت )ئەنفال( و كیمیاباران 
و رەشــبكوژی. ئێمــە هەر لە ســەرەتای ســەرهەڵدانی 
شۆڕشەوە هەتا راپەڕین هێندە تاوانی )جینۆساید(مان 
بینیــوە، چەندیــن نــەوەی گرفتاربوومان بە چەشــنەها 
نەخۆشــیی دەروونی لێدروست بووە، دەسا با نەهێڵین و 
بەربەست بین لەبەردەم وەیشومەی ئەو هەستە ژەهراوییە 
بۆ نەوەی دوای راپەڕین. بە رای من جگە لە لایەنی 
رۆشــنبیر و پەروەردەكــردن لــە رێــگای تەلەفزیۆنــەوە، 
دەبێ بە چاكی رەچاوی چێژی خۆشــی بەخشــین بە 
بینــەران بكــرێ، كەواتە هەندێ باری سیاســەت هەیە 
هەر نەبێ دەبێ لە پاشكۆدا جێگای ببێتەوە. بەڕێزیان 
ســەرەی رەزامەندی بۆ لەقاندم، ئێدی منیش گوشــاد 

بووم بە ئاكام و ئایندەمان.
كەناڵەكەمــان كەوتــە كار و ئــەو دەمــەش رۆژانــی 
گەرموگوڕیــی هەڵبــژاردن بوو، شــەو و رۆژی حەڤدە 

ری
ونە
ه



ژمارە )1110(  562017/2/14

ری
ونە
ه

ئەحلام حەجی:

غەدریان 
لە سعەد كرد
خانمــە راگەیانــدكار و شــاجوانی پێشــووتری رۆژهەڵاتــی ناوەڕاســت 
ئەحلام حەجی بەرگری لە سعەد ئەلمجەرد كردو ئەو كێشەیەی لە پاریس 
دووچاری بووە بە پیلانێكی داڕێژراو دانا كە چەند كەســێكی شــارەزا لەو 

بوارەوە دژیان ئەنجامدا بۆ دەستكەوتنی بڕێك پارە.
ئەحلام لە لێدوانێكدا سەبارەت بە دەستگیركردنی سعەد وتی: ئەگەر بە 
وردی لە كێشــەكە بروانین چەند نیشــانەیەكی پرسیار دەردەكەون، چونكە 
وا پێدەچێت ئەو كەسەی پیلانی بۆ داناوە ماوەیەكی زۆرە لە بۆسەدا بووە 
بۆ ســعەد بەڵگەشــمان ئەوەیە كە دوای دەستگیر كردنی بە دەیان وینەگر 
ئامــادە بــوون بــۆ وێنەگرتنی ســعەد لە كاتی دەســتگیر كــردن بۆ ئەوەی 

هەواڵەكە زوو بڵاوبكرێتەوە وناو وناوبانگی سعەدی پێ لەكەدار بكرێ.
ئەحــام زیاتــر وتــی: ئەوەی ســعەد لــە نزیكەوە بناســێت دەزانێــت ئەوەی 
دەربارەی وتراوە هیچ راســت نییە، چونكە ئەو لە خانەوادەیەكی بەناوبانگ 
پەروەردە بووە و توانیی لە كاتێكی زوودا ناوبانگێكی هونەری باش بۆ خۆی 
پەیــدا بــكات و ســەركەوتوو بێت ئەمەش وایكردووە كە كەســانێك پەســت بن بە 
ســەركەوتنەكانی و هــەوڵ بــدەن بڕە پارەیەكیان دەســتكەوێت لە رێگای پلانێكی 

داڕێژراو.
شــایەنی باســە لە مانگی ئۆكتۆبەری رابردووەوە گۆرانیبێژی مەغریبی ســعەد 
ئەلمجەرد لە پاریس دەستگیر كراوە بە تۆمەتی دەستدرێژیكردنە سەر كچێك بە 

ناوی لۆرال پریۆل و تا ئێستا دادگا بڕیاری لە كەیسەكە نەداوە.

ئەنۆشكا هۆڵیۆد رەت دەكاتەوە
خانمە ئەكتەری ناسراوی بۆڵیۆد ئەنۆشكا شارما رایگەیاند كە تا ئێستا چەندین جار سیناریۆی پێشكەش كراوە 
بــۆ بەشــداریكردن لــە چەنــد فیلمێكــی جیهانی، بەڵام ئەو رەتی كردوونەتەوە و رازی نەبووە بەشــدارییان تێدا بكات 

ئەمەش وەك رێزێك بۆ بۆڵیۆد.
لــە لێدوانێكیدا بۆ رۆژنامەی هندۆســتان تایمــز رایگەیاند: پەلەی نییە لەوەی بۆڵیۆد 

تێپەڕێنێــت و بگاتــە ئاســتی جیهانــی و هــەر كاتێك بە باشــی زانــی ئەوا رازی 
دەبێــت، ئەنۆشــكا هەروەهــا دەڵــێ: ئەكتــەر دەتوانێــت لــە هەر ســینەمایەك 

كار بــكات جــا لــە هۆڵیــۆد بێــت یــان لــە ســینەمای كۆریــا و تەنانەت 
لــە ســینەمای دەوروبەریشــمان بێــت، بــەڵام ئەمــە دەمێنێتە ســەر ئەو 
رۆڵەی كە سەرنجت رادەكێشێت بە جۆرێك تێیدا بتوانی توانای خۆی 

دەربخەی وەك ئەكتەرێكی پیشەگەر.
شــارمای تەمــەن 28 ســاڵ كــە بــە یەكێــك لــە ئەكتــەرە هــەرە 
ســەركەوتووەكانی بۆڵیــۆد دادەنرێــت و خــاوەن جەماوەرێكــی زۆرە لــە 
هیندستان و وڵاتانی عەرەبی، ستایشی هەر یەكە لە دیبیكا بادكۆن و 
بریانكا شۆپرا كرد كە بەم دواییە لە هۆڵیۆد بەشدار بوون و فیلمەكانیان 

سەركەوتوو بوون.

سەرۆكی شارەوانی شارێكی ئیتاڵیا ئامادەیی خۆی دەربڕی بۆ پێدانی مافی پەنابەرێتی بە 
ئەســتێرەی ناســراوی هۆڵیۆد رۆبیت دین بیرۆ، دوای ئەوەی رایگەیاندبوو ئەگەر ترەمپ 

ببێت بە سەرۆكی ئەمریكا ئەوا ئەمریكا بەرەو ئیتاڵیا جێدەهێڵێت.
لــە ســەروبەندی هەڵمەتەكانــی هەڵبژاردنی ســەرۆكایەتی ئەمریكا رۆبرت دی 
نیرۆی بە رەچەڵەك ئیتاڵی هەڵمەتێكی بەهێزی دژی ترەمپ دەستپێكرد، دوای 
ســەركەوتنی ترەمپ دی نیرۆ رایگەیاند كە هەســت بە خەم و دڵتەنگییەكی 
زۆر دەكات، بۆیە ئەنتۆنیو سیریۆ سەرۆكی شارەوانی فیراتسانۆ لە باشووری 
ئیتاڵیا رایگەیاند: هەر كاتێك دێت بە خێر بێت، ئێمە ئامادەین بە ســنگێكی 

فراوانەوە پێشوازیی لێبكەین.
دی نیــرۆ ئەوەشــی راگەیانــد كــەوا چــاوەڕێ دەكات پێشــهاتەكان چۆن دەبن 
دوای پێكهێنانــی حكومەتــی نوێــی ئەمریكا بۆ ئــەوەی دڵنیا بێت لەو رێرەوەی 
كــە ئەمریــكا لە ســاڵانی داهاتوو لەســەر دەڕوات لەژێــر فەرمانڕەوایی ترەمپ و 

ئەو كات بڕیار دەدەم.

ئیتاڵیا 
مافی پەنابەرێتی بە دی نیرۆ دەدات

بە دروشمی )ئاشتی و پێكەوەژیان(
هەولێر دووەمین دیداری

 نێودەوڵەتی سینەمایی دژ بە تیرۆری لە ئامێز گرت

بەهاوكاری  هەولێر،  لقی  كوردستان  هونەرمەندانی  سەندیكای  رۆژدا،  دوو  لەماوەی 
سینەمای  هونەری  هەولێر/بەڕێوەبەرایەتی  هونەری  و  رۆشنبیری  گشتی  بەڕێوەبەرایەتی 
هەولێر، بە دروشمی )ئاشتی و پێكەوە ژیان( دووەمین دیداری نێودەوڵەتی سینەمایی دژ بە 
تیرۆری لە هەولێری پایتەخت سازكرد، كە هاوكات بوو لەگەڵ یادی 13 ساڵەی كارەساتەكەی 

1ی شوبات سەبارەت بە دیدارەكە و بەشداربووانی دیدارەكەش بەم شێوەیە هاتنەئاخاوتن.

رۆشنبیری  بەڕێوەبەری گشتی  فەرهەنگ غەفور  سەرەتا 
هەڕەشەیەكی  بووەتە  كە  تیرۆر  گوتی:  هەولێر  هونەری  و 
هەموو  ناوچەكە،  و  كوردستان  و  جیهان  سەر  بۆ  جددی 
كەسی بە گێژاوو تاوانەكانی سەرقاڵ كردووە، گەلی كورد 
كردووە،  خۆی  بوونی  لە  بەرگری  رۆڵەكانی  خوێنی  بە 
ئاڕاستەكردنی  لەسەر  هەیە  گەورەی  رۆڵێكی  سینەماش 
و  ئاشتی  بڵاوكردنەوەی  و  مرۆڤایەتی  كۆمەڵگەی 

مرۆڤایەتی و پێكەوەژیان.
هیوا سوعاد سەرۆكی سەندیكای هونەرمەندانی كوردستان 
ویستیان  ئەمڕۆدا  وەك  رۆژێكی  لە  گوتی:  هەولێر،  لقی 
تاریكی باڵ بەسەر وڵاتەكەماندا بكێشێت و وڵاتیان خەڵتانی 
ئەفڕاندنی  و  پێشمەرگە  بازووی  بە  بەڵام  كرد،  خوێن 
مایەوەو  گەشاوە  و  ئاوەدان  هەمیشە  وڵات  هونەرمەندان 

ناحەزانیش شكست بەشیان بوو.
ئەوەی  لەبەر  دەڵێت:  دیدار  بەڕێوەبەری  عەبدوڵڵا  پشتیوان 
سینەما رەنگدانەوەی واقیعی ژیانە و نزیكترین هونەریشە لە 
مرۆڤ كە دەتوانێ بچێتە ناخ و هەستیەوە، بۆیە هەڵگری 
باشترین پەیامی بەگژداچوونەوەی هزری توندرەوییە لە پێناو 
دابینكردنی ژیانێكی پڕ لە ئارامی و ئاشتی و پێكەوەژیان.
ئامانجمان وایە لە خولی داهاتوو و ساڵانی ئایندە، دیدارەكە 
فراوانتر بێ و ببێ بە فیستیڤاڵ بۆ ئەوەی بەردەوام فیلم 
و بەرهەمی سینەمایی تایبەت بە بەرەنگاربوونەوەی هزری 
توندرەوی و بیری تەسك ئەنجام بدرێت و سینەما پەیامی 
ئاشتی و خۆشەویستی خۆی بڵاو بكاتەوەو هەموومان لە 
رێگەی هونەری سینەماوە پەیام و خەونی جوانی مرۆڤ 

لە پێناو داهاتوویەكی گەش بڵاوبكەینەوە.
فیستیڤاڵەكە  دادوەری  لیژنەی  سەرۆكی  عەباس  مەهدی 
هزری  گۆڕینی  لەسەر  فیسیتڤاڵەكە  كاریگەری  لەبارەی 
لەو  یەكێك  سینەما  ئەمڕۆ  گوتی:  كۆمەڵگە  توندڕەوی 
دروست  شەقام  لەسەر  كاریگەری  دەتوانی  كە  بوارانەیە 
بێنێتە  بیرۆكە  زۆر  توانی  سینەما  جیهان  لە  بكات، 
ئامانجی  هەبێت،  سیاسەتیش  لەسەر  كاریگەری  ئاراوەو 
بە  سینەماوە  رێگای  لە  دەیەوێ  كە  ئەوەیە  دیدارەش  ئەم 
بەرەنگاربوونەوەی  لە  پێشمەرگە  رۆڵەی  ئەو  بلێ  جیهان 
تیرۆر، كاریگەرییەكی بەهێزە، ئێمەش دەمانەوێ لە رێگەی 

فیلمەكانەوە هزری توندرەوی تا حەددێك لەناو ببەین. 
هەولێر،  سینەمای  هونەری  بەڕێوەبەری  مستەفا  شاخەوان 
سات  لەم  دیدارە  ئەم  بەڕێوەچوونی  گرنگیی  بە  سەبارەت 
زۆر  كاتەدا  لەم  دیدارە  ئەم  بوونی  گوتی:  وەختەدا،  و 
دەستەویەخەدایە،  شەڕێكی  لە  كوردستان  پێویستە، چونكە 
پێشمەرگەی  پاڵپشتی  هونەرمەندان  ئێمەی  پێویستە  بۆیە 
كوردستان بكەین، ئەمەش بە هزرو لایەنی رۆشنبیری دەبێ، 
بۆ ئەوەی بتوانین تیرۆر كاڵ بكەینەوە و مەترسیی تیرۆر 

پیشانی جیهان بدەین.
كارگێڕییەوە  رووی  لە  گوتی:  زیاتر  مستەفا  شاخەوان 
هاوكاری بەڕێوەچوونی ئەم دیدارەمان كردووە، بەڵام ئەگەر 
و  هەستێت  كارەی  بەم  لاوان  و  رۆشنبیری  وەزارەتی  بێتو 

حكوومەت هاوكاریمان بكات، ئەوا ساڵی داهاتوو بەشێوەیەكی 
جوان و باشتر درێژە بەم دیدارە دەدەین و سێیەمین دیداری 
لە  بەدەر  فیستیڤاڵێكیش  هیچ  دەكەین.  ساز  سینەمایی 
كەموكوڕی نییە، راستە ئەم دیدارەش هەندێك كەموكوڕی 
بەشداری  ئەگەر كۆی گشتی سەیربكەین،  بەڵام  تێدابوو، 
9 وڵات و ئەو هەموو فیلمە، ئینجا خەڵات دابەشكردن و 
هاتنی میوانێكی زۆر، ئەوە مانای ئەوەیە دیدارێكی باش 

و سەركەوتوو بوو.
هونەرمەند ناسر حەسەن كە وەك راوێژكاری دیدار بەشداری 
كرد، سەبارەت بە بیرو‌بۆچوونی لەسەر دیدارەكە، لە لێدوانێكی 
تایبەت گوتی: ئەم دیدارە كە ماوەی دوو رۆژی خایاند، بە 
بەشداری 30 فیلم لە 9 وڵاتەوە بەڕێوەچوو، لەوانە سویسرا 
و بەلژیكا، سووریا، میسرو سربیا بێجگە لە فیلمی كوردی 
و  كۆكردنەوەو چاوپێكەوتن  ئامانجمان  هەڵبەتە  عێراقی،  و 
راگۆڕینەوەی دەرهێنەرو هونەرمەندان بوو، بەمەبەستی زیاتر 
برەودان بە كاری هونەری. لەبارەی پرۆژەی داهاتووشیان، 
ناسر حەسەن گوتی: لە داهاتوو پڕۆژەیەكمان هەیە ئەویش 
ئەو دیدارە ببەینە شارەكانی دیكەی كوردستان، دواتریش بۆ 
شاری بەغدا، چونكە زۆربەی فیلمەكان كوردین و باس لە 

تیرۆر دەكەن. 
ستافی كارای دیدار بریتی بوون لە:

هیوا سوعاد   سەرۆكی سەندیكای هونەرمەندانی كوردستان 
/هەولێر

شاخەوان مستەفا   بەڕێوەبەری هونەری سینەمای هەولێر
ناسر حەسەن       راوێژكاری هونەری دیدار

پشتیوان عەبدولڵا   بەڕێوەبەری دیدار
وشیار زێرۆ   بەرپرسی تەكنیكی دیدار

سینا‌و سامر   بەرپرسی پێوەندی و هەماهەنگیی دیدار.
خەڵاتەكان:

لە  )مایكرۆفۆن(  فیلمی  كوردی،  فیلمی  باشترین   -
دەرهێنانی كەریمۆك.

دەرهێنانی  لە  )جوان(  فیلمی  عێراقی،  فیلمی  باشترین   -
عەلی ئەلجابری.

لە  /سووریا،  )یاسمین(  فیلمی  بیانی،  فیلمی  باشترین   -
دەرهێنانی موهەنەد كەلسوم.

لە  )دیاب(  فیلمی  دیكیۆمێنتی،  فیلمی  باشترین   -
دەرهێنانی مازن شیربەیانی.

- باشترین ئەكتەر، هونەرمەند شادی ئەلسەفەدی )سووریا( 
لە فیلمی )صرخە الامل(

- باشترین بیرۆكەو سیناریۆ و دەرهێنان، فیلمی )8( )سربیا( 
لە دەرهێنانی ئاسیم فاسیج.

لە  )عێراق(  )هروب(  فیلمی  درایە  دادوەران  خەڵاتی   -
دەرهێنانی زولفیقار موتیری.

لیژنەی دادوەرانی دیدار بریتی بوون لە:
- مەهدی عەباس، سەرۆكی لیژنە

- دلبرین موسا، ئەندامی لیژنە
- فەرزین كەریم، ئەندامی لیژنە

